
GOUVÈNÈ CUOMO ANONSE Y AP KONSÈVE 400 DJÒB HSBC AK ANPIL LÒT SANTÈN DJÒB YO KA KREYE 

NAN AGRANDISMAN MORTGAGE CORP. NAN WESTERN NEW YORK 

 

Apeprè $3 milyon dola nan Finansman Eta a Pèmèt yo Jwenn $35 Milyon Dola nan Envestisman Prive, 

pou Konsève 400 Djòb ki Menase pou Pèdi apre Gwo Anons Diminisyon Djòb HSBC Te Fè nan Ane 2011  

 

Jodi a, Gouvènè Andrew M. Cuomo te anonse PHH Mortgage Corporation pral egzekite yon plan 

agrandisman $35 milyon dola nan Amherst, Konte Erie k ap konsève 400 djòb ki te menase pou pèdi 

apre HSBC Bank te anonse gwo rediksyon nan djòb yo ane pase.  

 

Pou ede fasilite konsèvasyon djòb yo ak agrandisman an, Eta New York ap bay apeprè $3 milyon dola 

nan prim nan Empire State Development, ki asosye avèk konsèvasyon 400 djòb HSBC ak kreyasyon jiska 

400 lòt djòb nan biwo Western New York PHH Mortgage. Kòm pati akò ant HSBC Bank USA, N.A. (“HSBC”) 

ak PHH Mortgage, HSBC ap fè sou-tretans pwosesis prè ipotekè li ak biznis sèvis li nan PHH, epitou l ap 

transfere 400 ansyen anplwaye HSBC nan PHH Mortgage.  

 

Gouvènè Cuomo di konsa, “Ane pase, lè HSBC te anonse yo ta diminye anpil santèn djòb – ansanm avèk 

anpil santèn pòs travay isit la nan New York – eta a ak kominote biznis lan te pran mezi byen vit pou sa 

pou konsève djòb yo nan ti bank yo. Aksyon PHH Mortgage fè jodi a, avèk yon èd pou apeprè $3 milyon 

dola nan resous eta a ak nan sipò lokal, reprezante yon gwo viktwa pou Western New York, pou pèmèt 

anplwaye 400 HSBC konsève djòb yo, epitou pou pèmèt posib anbochaj anpil santèn moun nan 

pwochen ane yo. Anon sa a montre kijan Eta New York, yon fwa ankò, louvri pou biznis yo devlope ak 

grandi, epitou sa reprezante yon lòt egzanp eta k ap travay nan tèt ansanm avèk sektè prive a pou jwenn 

gwo envestisman ak kreyasyon djòb.” 

 

David Tucker, Prezidan PHH Mortgage, di konsa, “Nou kontan anpil pou asosye avèk HSBC, epi nou pi 

kontan ankò pou akeyi anpil anplwaye HSBC nan ekip PHH Mortgage. Kokennchenn mendèv ki nan 

Konte Erie se yon rezon prensipal ki fè nou te deside rete nan zòn sa a, epi pandan relasyon ou avèk 

HSBC ak grandi, nou pa ka tann pou pran avantaj sou prezans nou. Mwen ta renmen di mèsi pou Eta 

New York ak Amherst Industrial Development Agency poutèt yo akeyi PHH Mortgage ak sipòte plan nou 

yo pou fè biznis isit la.” 

PHH Mortgage te konsidere kote nan lòt eta pou mete fiti agrandisman li. Apre yo te rankontre avèk 

ofisyèl eta a ak ofisyèl lokal yo, konpayi an te chwazi pou mete biznis li nan yon sant sou apeprè yon 

sipèfisi 100.000 pye kare nan Wehrle Drive ki nan Amherst y ap bati sitou pou konpayi an. Eta New York 

ap bay apeprè $3 milyon dola nan kredi fiskal Excelsior, alòske Amherst IDA  ap bay apeprè $1.312.500 

nan ekonomi taks sou lavant. Pwojè agrandisman an ap kòmanse nan ane 2013 avèk PHH Mortgage k ap 

nan espas la pou yon ti tan jouk lè bilding yo pwopoze a fini nan katriyèm trimès ane 2013 la.  

 

Direktè Egzekitif Amherst IDA, James J. Allen, di konsa, “Kolaborasyon ak konfidansyalite ant plizyè nivo 

gouvènman ki pase nan eleksyon ak ajans yo te enpòtan pou jwenn envestisman PHH Mortgage nan 

rejyon an. Amherst IDA te kontan anpil pou asosye avèk Eta New York, Konte Erie, Vilaj Cheektowaga ak 

Vilaj Depew sou yon pwojè ki montre pozisyon konpetitif pou jwenn yon mendèv ki gen anpil konpetans 

pou fiti konpayi sèvis finansye tankou PHH Mortgage.” 

 

Nan mwa me 2012, yo te anonse HSBC te kreye yon relasyon estratejik avèk PHH Mortgage pou jere 

pwosesis prè ipotekè li ak operasyon sèvis li, ki nan yon bilding ki sou Avenue nan Depew pou kounye a. 

Apre yon revizyon apwofondi, PHH te detèmine li pa kapab rete nan espas kote li ye kounye a, epi li t ap 

chèche yon pwopriyete paske li te bezwen yon pi gwo bilding pou satisfè bezwen agrandisman li. PHH 

Mortgage prevwa l ap bezwen yon pi gwo bilding pou mete apeprè 400 anplwaye l ap retire nan Depew, 

depi tranzaksyon avèk HSBC fini nan ane 2013, ansanm avèk plan pou ajoute lòt nouvo djòb pidevan. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Kreyasyon lòt djòb nan sektè finansye a ap kreye bon opòtinite pou mendèv Western New York. Anba 

kalite dirijan Gouvènè Cuomo, eta a ap travay pi di pase anvan pou montre konpayi tankou PHH 

Mortgage kijan Eta New York se bon kote pou envesti ak devlope biznis li.”  

 

Enfòmasyon sou PHH Corporation  

 

PHH Corporation gen biwo santral li nan Mount Laurel, New Jersey. Li se yon founisè prensipal pou sèvis 

jesyon pwosesis biznis pou endistri prè ipotekè ak otomobil. Filyal li, PHH Mortgage, se youn nan pi gwo 

kreyatè ak ajans rekouvreman prè ipotekè pou kay nan Etazini, epi filyal li, PHH Arval, se yon founisè 

sèvis jesyon prensipal pou otomobil nan Etazini ak Kanada. PHH gen angajman pou ofri bon kalite sèvis 

kliyan epitou pou bay solisyon valè-ajoute pou kliyan li yo. 

